
4 Mutto mon digjidi cælkam, muo ustevačidam! allet sist bala, guđek rubmaš goddek læk, ja dastmaŋas æi væje šat æmbo maidegen dakkat.

5 Mutto čajetet mon aigom digjidi, gæst di galggabættet ballat: ballat sust, gæst fabmo læ helveti suppit, go vuost goddam læ; duođai digjidi cælkam: ballat sust.

6 Æigo vit cicačak guoft rutti vuvddujuvu? ja i oftage dain vajalduvvum læk Ibmelest.

7 Vela oividædek vuoftačalmek læk buokak lokkujuvvum: de damditti allet bala, buoreb di læppet, go ædnag cicačak.

8 Mutto mon cælkam digjidi: juokkaš, gutte dodast muo olbmui audast, sugis maida olbmu bardne dovdastæmen læ Ibmel engeli audast.

9 Ja gutte muo biettal olbmui audast, son biettaluvvu Ibmel engeli audast.

10 Ja juokkaš, gutte sane bakod olbmu barne vuosstai, sunji dat šadda andagassi addujuvvut; mutto gutte bilkadusa sane bassevuoiŋa vuosstai bakod, i dat šadda sunji andagassi addujuvvut.

11 Mutto go si dolvvuk din synagogai ja essevalddi ja stuorra hærrai ouddi, de allet morrašest læǥe moft daihe maid di aldsidek bælloštussan galggabættet sardnot, daihe maid di galggabættet cælkket.

12 Dastgo bassevuoiŋ din oapatægje læ damanaǥa boddost, maid di galggabættet cælkket.

13 De muttom olmai olbmui sist sunji celki: oapatægje! gočo muo velj arbe muin juoǥadet.

14 Mutto Jesus celki sunji: olmuš! gi læ bigjam

